
REPUBLIKA E SHQIPERISE

KOMISIONI QENDROR I ZGJEDHJEVE

V E N D I M

PËR SHQYRTIMIN E KËRKESËS ANKIMORE NR. 59 TË PARAQITUR NË KQZ NGA PARTIA LËVIZJA SOCIALISTE PËR INTEGRIM
Komisioni Qendror i Zgjedhjeve në mbledhjen e datës 02.07.2015, me pjesëmarrjen e:
Lefterije
LUZI-



Kryetare

Denar

BIBA-



Zëvendëskryetar

Edlira

JORGAQI-                          
Anëtare

Gëzim

VELESHNJA-


Anëtar

Hysen

OSMANAJ-


Anëtar

Klement         ZGURI-


Anëtar

Vera

SHTJEFNI-


Anëtare

Shqyrtoi çështjen me 

KËRKUES: 



Partia Lëvizja Socialiste për integrim
PALË TË INTERESUARA:              Partia Demokratike e Shqipërisë
                                                    Partia Socialiste e Shqipërisë
                                                    Kandidati i mbështetur nga koalicioni APPD

                                                    Partia Republikane
OBJEKT: 
Kërkesë për shpalljen e pavlefshmërisë së zgjedhjeve në disa qendra votimi, Bashkia Vorë.
BAZË LIGJORE: 
Neni 21, pika 1, neni 68, pika2, neni 135, neni 143, pika 1, gërma a, të ligjit Nr. 10019, datë 29.12.2008 “Kodi Zgjedhor i Republikës së Shqipërisë”, i ndryshuar.
KQZ pasi shqyrtoi dokumentacionin e paraqitur dhe dëgjoi diskutimet e palëve,

VËREN

Me shkresën nr. 6699, datë 29.06.2015, Partia Lëvizja Socialiste për Integrim ka depozituar pranë KQZ-së kërkesën ankimore nr.59, me objekt “Kërkesë për shpalljen e pafvlefshmërisë së zgjedhjeve në disa qendra votimi, Bashkia Vorë”.   

Në mbledhjen e datës 02.07.2015, KQZ përpara nisjes së hetimit administrativ në mbështetje të nenit 135, pika 3 verifikon legjitimitetin e palëve dhe konstaton se për ankimin nr. 59 Regjistri ankues i vetëm është Partia Lëvizja Socialiste për Integrim me përfaqësues Ylli Manjani dhe avokat Bledar Fejzo.

Gjithashtu, KQZ mori në shqyrtim kërkesat e Partisë Socialiste të Shqipërisë, Partisë Demokratike, Partia Repulikane dhe z. Fiqiri Ismaili për të marrë pjesë në shqyrtimin administrativ të ankimit, si palë të interesuara, dhe pasi i çmoi këto kërkesa në përputhje me kërkesat e nenit 133, pika 1, 2 dhe 3, të ligjit Nr. 10019 datë 29.12.2008, “Kodi Zgjedhor i Republikës së Shqipërisë”, vendosi pranimin e subjekteve zgjedhore, PD me përfaqësues Njiazi Kosovrasti, PS me përfaqësuese Genci Gjoncaj, PR me përfaqësues Arjan Madhi dhe Z Fiqiri Ismaili me përfaqësues avokat Erjon Kanxheri.
Në bazë të nenit 135, pika 5, gërma c, pala e interesuar Partia Republikane, bëri kërkesë për mosshqyrtimin e çështjes për shkak moskompetence të KQZ. 
Me vendim 0 pro dhe 7 kundër rrëzoi, kërkesën pasi KQz në mbështtje të nenit 129, pika 3 bëri vërifikimin paraprak të kërkesës ankimore dhe pasi konstatoi se kërkesa ankimore plotëson elemente e formës të përcaktuar në nenin 126 dhe nenit 130 të Kodit Zgjedhor, dhe me vendimin nr.762, datë 30.06.2015 Për pranimin për Shqyrtim të kërkesës ankimore Nr.59, datë 29.06.2015 të paraqitur nga subjekti zgjedhor Partia Levizja Socialiste per Integrim” kalimin e kërkesës për shqyrtim. Në këto kushte kërkesa e Palës së Interesuar Partia Republikane është gjë e gjykuar nga KQZ.
KQZ në përfundim të verifikimit të legjitimitetit procedural të palëve ftoi ankuesin e më pas palët  e interesuara të paraqesin pretendimet dhe prapësimet e tyre.

Në ankimin e paraqitur në datë 14.05.2015 ankuesi pretendon se: Nga të dhënat që disponon rezulton se në periudhën 29.09.2015-12.05.2015, kanë deklaruar vendbanimin e tyre dhe ranë regjistruar në regjistrin e gjendjes civile të Bashkisë Vorë 745, nga të cilët 587 janë votues me të drejtë vote, dhe janë regjistruar në Listën e Zgjedhësve për Njësinë e Qeverisjes Vendore, bashkia Vorë. Proçesi i regjistrimit në Regjistrin Kombëtar të Gjendjes Civile në Bashkinë Vorë, është bërë në kundërshtim, pasi: 1) lejet e banimit janë dhënë në kundërshtim me Ligjin nr.10129/2009 “Për Gjendjen Civile”, VKM nr.1249, datë 11.12.2009 “Për Përcaktimin e dokumentave, që duhet të paraqesin shtetasit e të proçedurave që duhet të kryejne zyrat e gjendjes civile në bashki, njësi bashkiake, komuna dhe institucione të veçanta , shtetërore, për ndryshimin e vendbanimit të shtetasve” si dhe Urdhëri i Ministrit të Punëve të Brendshme nr.87, datë 01.02.2013 “Për miratimin e rregullores për përcaktimin e rregullave dhe veprimeve që duhet të kryejnë nënpunësit e zyrave të gjendjes civile në bashki, njësi bashkiake, komuna, për ndryshimin e vendabnimit  të shtetasve”. 2) Të gjithë shtetasit, banorë të qytetit të Vorës që kanë lëshuar deklarata noteriale për te sistemuar në basenë persona të regjistruar fiktivisht, janë punonjes të Bashkisë Vorë, funksionarë të PD dega Vorë, punonjës të shoqërive në pronësi ose të lidhura në mënyre të drejtepërdrejtë me kandidatin e APPD, ose të afërm të tyre. 3) Dhënia e lejeve të banimit, në mënyre fiktive, është bërë ,e qëllim që të regjistrohen si votues në këtë zonë zgjedhore, sepse asnjëri prej tyre në fakt nuk është banor në Vorë. 4) Diferenca në rezultatin për Kryetar Bashkie është 258 vota, ndërsa numri i zgjedhesve të regjistruar në Listën e Zgjedhësve, për këto QV është 10.108. Nga të cilët 587 persona janë të regjistruar në mënyre të paligjshme. Në kët kushte, pjesëmarrja e këtyre shtetasve në votim ka ndikuar tërësisht në rezultatin e zgjedhjeve.
KQZ-ja pasi dëgjoi pretendimet e ankimuesit dhe palëve të interesuara mori në shqyrtim kërkesën e ankuesit për administrimin me cilësinë e provës, listën e personave që janë regjistruar si zgjedhës por që në fakt sipas ankuesit nuk janë banues në Bashkinë Vorë; lista e personave pritës të cilët kanë mbajtur në shtëpitë e tyre personat e sipërcituar; deklaratat personale të personave pritës; faturat elektrike të cilat tregojne shpenzimet për çdo familje nga Prill 2014 deri në Maj 2015; vërtetim nga Prokuroria e Rrethit Gjyqësor Tiranë, e cila thotë se ka nisur hetimi i çështjes; ekstrakt regjistri tregtar për të dhënat e subjektit “Agro Blend” sh.p.k.. 
Pas paraqitjes së pretendimeve të palëve, për nevoja të hetimit administrativ, Komisioni Qendror i Zgjedhjeve vendosi të administrojë si prova listën e personave që janë regjistruar si zgjedhës por që në fakt sipas ankuesit nuk janë banues në Bashkinë Vorë; lista e personave pritës të cilët kanë mbajtur në shtëpitë e tyre personat e sipërcituar; deklaratat personale të personave pritës; faturat elektrike të cilat tregojne shpenzimet për çdo familje nga Prill 2014 deri në Maj 2015; vërtetim nga Prokuroria e Rrethit Gjyqësor Tiranë, e cila thotë se ka nisur hetimi i çështjes; ekstrakt regjistri tregtar për të dhënat e subjektit “Agro Blend” sh.p.k..
Pala e interesuar Partia Republikane e ftuar në seancë nga Kryetarja e KQZ për të dhënë prapësimet e saj parashtrojë se:
KQZ nuk është organ kompetent që shqyrton dhe vendos nëse ndryshimi i vendbanimit të një shtetasi është bërë sipas ligjit të Gjendjes Civile. Bazuar në nenin 53, pika 1 i Kodit Zgjedhor i cili parashikon se “Ekstrakti i  përbërësve zgjedhorë  shtohet, ndryshohet ose fshihet në rastet kur, pas momentit të publikimit të përbërësve zgjedhorë deri në shpalljen e listës së zgjedhësve përfundimtare”. Bazuar në nenin 53, pika 2 I Kodit Zgjedhor, I cili përcakton Drejtorinë e Përgjithshme të Gjendjes Civile si të vetmin organ që ka të drejtë t’I kërkojë zyrës së gjendjes civile ndryshimin e përbërësve zgjedhor. Si dhe duke mbajtur parasysh përcaktimin e nenit 54, pika I Kodit Zgjedhor, I cili përcakton se “kërkesat për ndryshimin e listës zgjedhore mund të paraqiten jo më vonë se 60 ditë para datës së zgjedhjeve” domethënë para datës 21.04.2015; përcaktimin e nenit 56, pika 5 I Kodit Zgjedhor, I cili përcakton se “lista e zgjedhësve nuk ndryshon në asnjë rrethanë dhe për asnjë shkak pas datës 11 maj 2015”; përcaktimin e nenit 30, pika 1 e ligjit 10129 “Për Gjendjen Civile”, I cili përcakton se “ Korigjimet dhe plotësimet e dokumentave bëhen nëpërmjet nje vendimi të formës së prerë”. Gjithashtu në rrethanat kur : prokuroria e rrethit Tiranë ka regjistruar proçedimin penal dhe po kryen veprimet e nevojshme hetimore në kuadër të kallëzimit për veprime të kundraligjshme në ndryshimin e vendbanimit të disa shtetatsve aktualisht banorë të Bashkisë Vorë; provat e paraqitura për administatën nga subjekti ankues në këtë seancë, të cilat nuk përbejnë asnjë akt apo vendim të organit kompetent që ka vërtetuar vendbanimet për 745 shtetas banorë të Bashkisëë Vorë; kërkohet mosnjohja e ushtrimit të së drejtës së votimit për shtetasit që aktualisht janë të regjistruar në listën e zgjedhësve të Bashkisë Vorë dhe që kjo do të passillte në cënim të rëndë të së drejtës themelore kushtetuese te zgjedhjeve; KQZ nuk ka të drejtë të vërë në diskutim apo të vendosë  ndryshimin e përmbajtjes së listës zgjedhore të shpallur përfundimisht nga organi kompetent. 
Pala e interesuar Partia Demokratike e ftuar në seancë nga Kryetarja e KQZ për të dhënë prapësimet e saj parashtrojë se:
Këto zgjedhës janë deklaruar si jo zgjedhës dhe jo banues të kësaj Bashkie vetëm nga ankuesi; objekti i kërkuar nga ankuesi nuk është i saktë dhe ka mungesë provueshmërie pasi provat e sjella nga ankuesi nuk janë bindëse. Ankuesi nuk disponon asnjë dokumentacion zyrtar apo vendim të organeve kompetente të cilat po i shqyrtojnë pretendimet në lidhje me listat e zgjedhësve, për të vërtetuar shkeljet dhe paligjshmërinë e listave të zgjedhësve të bashkisë Vorë. Për më tepër, ankuesi nuk nuk paraqiti asnjë fakt argument apo shkak ligjor për të vërtetuar lidhjen midis cënimit të ligjit për hartimin e listave shumemërore të zgjedhësve dhe ndikimin e tyre në procesin e votimit dhe në ndarjen e mandatit.
Pasi u dëgjuan dhe pretendimet e fundit të ankuesit dhe palëve të interesuara, respektivisht:

Partia Socialiste, kërkoi pranimin e kërkesës ankimore.
Partia Demokratike, kërkoi rrëzimin e kërkeses ankimore si të pambështetur në ligj dhe në prova. 

Partia Lëvizja Socialiste për Integrim, kërkoi pranimin e kërkesës ankimore.
Partia Republikane, kërkoi rrëzimin e kërkesës ankimore.
Kandidati z. Fiqiri Ismaili, kërkoi rrëzimin e kërkesës ankimore.

KQZ në përfundim të hetimit administrativ dhe nga shqyrtimi i provave të paraqitura, konstatoi se: KQZ nuk ka kompetence të hetojë dhe çregjistrojë zgjedhësit nga listat e zgjedhësve. Sipas vet provave të paraqituar nga ankuesi, organet kompetente (prokuroria ka filluar procedimin penal dhe Drejtoria Përgjithshme e Gjendjes Civile po ndjek një hetim administrativë) janë duke shqyrtuar  të gjitha këto pretendime që janë paraqitur në kërkesën ankimore, dhe do të marrin masat e duhura sipas ligjeve në fuqi. KQZ nuk mund të marr kompetencat të cilat më ligj i kanë  organe të tjera apo të dal dhe mbi to, duke gjykuar nëse pretendimet e paraqitura në kërkesën ankimore janë shkelje të ligjit, apo jo.  Nuk ka asnjë dispozitë në Kodin Zgjedhor apo në ligje të tjera ti caktojnë KQZ-së kompetencën të hetoj në lidhje me lëvizjen e shtetasve shqiptar. Për këtë çështje KQZ  me vendimarrjen konkrete është shprehur dhe në raste të tjera kur objekti i kërkesave ka qenë urdhërimi i DPGJC për ndryshimin e listave të zgjedhësve dhe në cdo rast KQZ ka mbajtuar të njëjtin qëndrim, duke konstauar mos kompetencën e saj për shqyrtimin e këtyre kërkesave. Vendimi 710 i KQZ-së, datë 20.06.2015 “Për ekzekutimin e vendimit të Kolegjit Zgjedhor të Gjykatës së Apelit, Tiranë nr. 21, akti dt. 19.06.2015 për tu shprehur me vendim në lidhje me kërkesën nr. 6133, prot, datë 16.06.2015 të Partisë Demokratike” Kundër vendimeve të KQZ-së subjekti kërkues ka ushtruar të drejtën e ankimit në Kolegjin Zgjedhor të Gjykatës së Apelit Tiranë, i cili me vendimin nr.23, 20.06.2015, ka rrëzuar padinë dhe ka lënë në fuqi vendimin e KQZ-së.
Shkeljet e ligjit të pretenduara nga ankuesi në kërkesën ankimore me objeket pavlefshmërinë e zgjedhjeve, edhe në rast se nga organet e kompetente do të kishte vendim të formës së prerë nuk do ta ndryshonin situatën në përsëritjën e zgjedhjeve. Referuar faktit se shkeljet e pretenduara janë vetëm në lidhje me procesin e hartimit të listave, në rast përsëritje të zgjedhjeve listat e zgjedhësve nuk do të ndryshonin. Neni 59, pika 4 e Kodit Zgjedhor  parashikon se në rast të përsëritje së zgjedhjeve, për shkak të pavlefshmërisë, lista  e zgjedhësve nuk ndryshon. 
Pasi u dëgjuan dhe pretendimet e fundit nga ankimuesi Partia Lëvizja Socialiste për Integrim dhe palët e interesuar Partia Socialiste, e cila kërkoi pranimin e kërkesës ankimore, Partia Demokratike, e cila kërkoi rrëzimin e kërkeses ankimore si të pambështetur në ligj dhe në prova, Partia Republikane, kërkoi rrëzimin e kërkesës ankimore, Kandidati z. Fiqiri Ismaili, kërkoi rrëzimin e kërkesës ankimore, KQZ konstatoi se ankimi ishte i pambështetur në ligj dhe në prova dhe duhet të rrëzohet. 
PËR KËTO ARSYE

Komisioni Qendror i Zgjedhjeve, mbështetur në nenin 21, pika 1, neni 68, pika 2, neni 135, neni 143, pika 1, gërma a,  të ligjit Nr. 10019, datë 29.12.2008 “Kodi Zgjedhor i Republikës së Shqipërisë”, i ndryshuar.
V E N D 0 S I:

1. Rrëzimin e kërkesës ankimore nr.59 Regjistri të partisë Lëvizja Socialiste për Integrim.
2.  Lënien në fuqi të vendimit të KZAZ-së nr.26,vendim nr.217 datë 26.06.2015 “Për miratimin e tabelave përmbledhëse të rezultatit për zgjedhjen e Kryetarit të Bashkisë Vorë”.

3. Ky vendim hyn në fuqi menjëherë.
4. Kundёr kёtij vendimi mund tё bёhet ankim nё Kolegjin Zgjedhor, pranё Gjykates sё Apelit Tiranё, brenda 5 ditёve nga shpallja e kёtij vendimi.

                                                 Nr. 845 i Vendimit
    Data 02.07.2015 e Vendimit  Ora  10:00 e Vendimit

           Për shqyrtimin e kërkesës ankimore Nr. 59, të paraqitur nga Partia Lëvizja Socialiste për Integrim

